
MMeennddii  ffeessttaa  bbiikkaaiinnaa      
AZKAR�Azkenean 2.979 mendizale abiatu
ziren XIV Orduko Ibilaldian, orokorrean
azkar joan ziren eta gehienak iritsi ziren

FAKTOREAK�Eguraldi ona, partaideen
giro aparta eta antolaketa ezin hobea izan
ziren arrakastaren faktore nagusiak�2-5

ASTEASU�

Jende ugari izan da
Zaldi Eguneko joko
eta heziketa saioetan 
Egun osoan zehar ikuskizunak izan 
ziren eta eguraldiak lagundu zuen�6 Haur bat zaldi gainean ibiltzen atzo Asteasun. GARAZI AZKUE

Helmugan. Ibilaldi luzearen ondoren abiatutako mendizale gehienak iritsi ziren Berazubiko helmugara.
Lehena 15:30ak aldera iritsi zen, azkenak 22:00ak aldera espero zituzten antolatzaileek. IRATXE ETXEBESTE

Igoeran. Mendizaleak Lekunberritik San Miguelera bitarteko igoeran,
ibilbideko zatirik gogorrena partaide askoren iritziz. JOXEMI SAIZAR

Ikusleak. Beti bezala, San Miguelen elkartu ziren senitarteko eta
lagun gehienak animoak emateko, eguraldia lagun zutela. DANI GIBELALDE



JOXEMI SAIZAR

Aralarko Adiskideek larunba-
tean Santa Klarako komentuko
mojei emandako arrautza do-
zenak bere eragina izan zuen.
Atzo eguraldi ezin hobea izan
zen XIV Orduko Ibilaldia egite-
ko. Azkenean irteeran ez ziren
hiru mila mendizale biltzera iri-
tsi oso gutxigatik —2.979 izan
ziren—, nahiz eta izena eman-
da dezente gehiago izan. Bas-
toein efektua aipatzen zuen an-
tolatzaileetako batek arrazoi
posible gisa.

XIV ORDUKO IBILALDIA�

Mendizaleen eta antolatzaileen arteko giro aparta eta eguraldi bikaina izan zen egun osoan zehar;
antolaketak ezin hobeto funtzionatu zuen; orokorrean azkar ibili ziren ibilaldiko parte-hartzaileak

2 tolosaldeko hitza
ASTELEHENA, 2004ko maiatzaren 17a TOLOSALDEA

Ibilaldian parte hartu zute-
nek «gero eta prestakuntza ho-
bea» erakutsi zuten antolatzai-
leen esanetan —«bai gazteek,
bai adinekoek»— eta horren
frogatzat har daiteke Berazubi-
ko futbol zelaira 15:30ean iritsi
zirela lehenak. Orokorrean
«nahiko azkar» abiatu zen jen-
dea eta erritmo horri eutsi
zion, kontroletara markatutako
denbora azkarrenetan iritsiz.
«Hala ere hau lasterketa ez
dela esan behar da. Ez dago
sailkapenik, ez eta saririk. Ho-
rretarako dago datorren aste-

an Aizkorriko maratoia», esan
zuen Lucas Mendikute antola-
keta taldeko kideak.

Kontroletan, janari postue-
tan eta segurtasunean aritu zi-
ren ia 400 lagunek bere lana
ezin hobeto bete zuten, arin eta
orden baten barruan. Trafiko
arazo berezirik ez zen izan.

Aurreko edizioetan bezala,
San Miguel izan zen festaren
gune garrantzitsuena, jende
ugari bilduz mendizaleei ani-
moak eta laguntza eskaintzeko.
Lekunberrin, Igaratzan eta
Amezketan ere lagun eta seni-

IIkkuusskkiizzuunn  eeddeerrrraa,,  bbeessttee  bbeehhiinn



Argitu aurretik abiatu ziren aurreneko ibiltariak, Berazubitik. J. SAIZAR Lekunberrin, indarrak berritzeko aukera izan zuten. LEIRE MONTES

Bigarren kontrol gunea, Lekunberrin. DANI GIBELALDE Mendizaleak ilaran iritsi ziren San Miguelera. Jendetza, animatzen. O.ESKITXABEL

Amezketatik Tolosarako bidean, Txindoki atzean dutela. ANE JAUREGI

Ibiltariak amezketarrekin gurutzatu ziren. ANE JAUREGI

Berazubin diploma jaso zuten parte-hartzaileek. O. ESKITXABEL

tartekoen babes handia jaso
zuten parte-hartzaileek, egu-
raldia lagun.

Erredakzio hau isterakoan
oraindik partaideak iristen ari
ziren Berazubiko helmugara,
bere eguneko balentria txikia
burututa. Diploma banaketa
17:00ak aldera hasi eta
22:00ak arte luzatzea kalkula-
tzen zuten antolatzaileeek. «Di-
ploma bera baino garrantzi-
tsuagoa da mendizaleen pozta-
suna eta oroimen ona»,
adierazi zuen Mendikutek.

Mendizaleen eta antolatzai-
leen arteko giro apartak eta
eguraldi bikainak ikuskizun
ederra bihurtu zuten, beste
behin, XIV Orduko Ibilaldia.



AAuurrppeeggii  eezzaagguunnaakk  ttrrooppeelleeaann
XIV. ORDUKO IBILALDIA�

Ibilbidean zehar hainbat ospetsu topatu zituen tolosaldeko hitzak; ibilaldiko gora-beheretaz hitz egin
zuten Iñaki Murua, Joseba Usabiaga, Juantxo Koka, Andoni Aizpuru eta Patxi Navasek

ERREDAZKIOA

Mendizaleen tropelean, aurpe-
gi ezagun ugari ere izan ziren
tartean.Horietako batzuk topa-
tu zituen HITZA-k ibilbidean ze-
har. Iñaki Murua Gabiriako
bertsolaria San Miguelen aur-
kitu genuen, atseden hartu on-
doren, lagunekin bideari ekin
zionean berriro. Guardetxen
oilaskoak prestatzen zebilen
haien lagun bat, eta bertan
bazkaltzera zihoazen. Joseba
Usabiaga tolosarrarekin ere
San Miguelen izan ginen, inda-
rrak berritzen zegoenean. Al-
tzako pilotari Juantxo Koka Go-
rritin topatu genuen beste la-
gun batekin ura edaten ari
zela. Lekunberrin laranjak ja-
ten Andoni Aizpuru gabirita-
rra, eta Patxi Navas gaztelua-
rra, San Miguelen.

IÑAKI MURUA
BERTSOLARIA

«Eguraldia mundiala eta
giroa bikaina dago»
«Ibilaldian parte hartzen du-
dan lehenengo urtea da. Gure
fikzioterapeuta handi batek
engainatu gaitu eta hementxe
gaude; bera ez da atera, gaine-
ra. Hemen inguruan izango da
oilaskoak eta prestatzekoa zen
eta; geldialdietan burura etorri
ere ez zaizkit egin bertsoak
baina orain fikzioterapeutak
botatzea espero dut. Asko gus-
tatu zait martxa. Eguraldia
mundiala eta giroa bikaina
dago; bidea ere zoragarria da.
Inguruan botileroak darama-
tzat eta beraiei esker primeran
noa. Beste martxarik ez dut
ezagutzen, nahiz eta tartean
behin batera eta bestera ibil-
tzen naizen; eguneroko martxa
izan da nire entrenamendua».

JOSEBA USABIAGA
AKTOREA

«Lekunberritik aurrera
sentitu naiz ondoen»
«Bigarren aldia da XIV Ordue-
tan parte hartzen dudala. Ondo
aurkitu dut nire burua, uste

tik: hasiera zelako, oraindik
izerdirik bota ez genuelako,
gauez zelako... Ondoen sentitu
naizen unea Lekunberritik au-
rrera, San Miguel arte izan da.

baino hobeto. San Miguelera
gutxieneko denboran baino le-
henago iritsi gara. Orain arte,
niretzat hasierako partea izan
da gogorrena. Ez dakit zerga-

Bidean lokatz asko zegoen. Bi-
kaina da San Migueleko giroa,
eta eguraldia ere aparta. Ez dut
ia arazorik izan bidean; baba-
ren bat badut, ipurdiko min

pixka bat ere bai eroriko baten
ondorioz, baina helmugaraino
iristea espero dut».

JUANTXO KOKA
PILOTARIA

«Ez dut prestakuntza
berezirik egin»
«Inoiz ez naiz atera ibilaldi ho-
netan, baina orain arte behin-
tzat oso ondo noa eta bukatze-
ko arazorik ez izatea espero
dut. Prestakuntza berezirik ez
dut egin martxa hau prestatze-
ko. Frontoian egiten dugunare-
kin nahikoa da. Datorren aste-
an ez dakit partidurik izango
dudan. Hori asteartean esango
didate».

ANDONI AIZPURU
EGURALDI GIZONA

«Eguraldi bikaina ekarri
dut, ezin kexatu»
«Duela hamabi urte izan nin-
tzen ibilaldi honetan eta asko
gustatu zitzaidan, horregatik
aurten errepikatzea erabaki
dut. Ez dut prestakizun berezi-
rik egin, baina ez dut uste ara-
zorik izango dugunik. Gainera
eguraldi ezin hobea ekarri dut.
Ezin kexatu».

PATXI NAVAS
GAZTELUKO ALKATEA

«Batez ere eguna ondo
pasatzera etorri gara»
«Lehen aldia da ateratzen nai-
zela, eta ez dakit gehiagotan
aterako naizen. Jende asko da-
bil, eta horrela ez zara modu
berean ibiltzen. Jendeari itxa-
roten, geldialdiekin, erritmoa
galtzen da. Ez zait jendetza
handiko tokietan ibiltzea ho-
rrenbeste gustatzen, nahiago
dut lasaiago ibili. Koadrilan
atera gara, denak batera,eta
gero bakoitza bere erritmora
joan da. Eguraldia bikaina da,
paisaia ere bai, baina eguzkiak
gogor joko du San Migeletik
aurrera, ez baitago itzal handi-
rik. Batez ere, eguna ondo pa-
satzera etorri gara».

4 tolosaldeko hitza
ASTELEHENA, 2004ko maiatzaren 17a TOLOSALDEA

1. Iñaki Murua Gabiriko bertsolaria, San Miguelen. 2. Joseba
Usabiaga tolosarra, Goenkale-ko Tximista, atseden hartzen San
Miguelen. 3. Juantxo Koka Altzako pilotaria, Gorritin. 4. Andoni
Aizpuru eguraldiko gizona; indarberritzeko aprobetxatu zuen
gabiriarrak Lekunberrin. 5. Patxi Navas Gazteluko alkatea, San
Miguelen.

ZZEERR  MMOODDUUZZ

JESUS LUIS MARTINEZ 
BALMASEDA

«Txikitatik ibil-
tzen naiz men-
dian, eta ibilaldia
egiten dudan lau-
garren aldia da.

Aurten gehiago entrenatu
dut, eta hobeto ari naiz. Men-
dian ibiltzea berez ez da go-
gorra; norberak egiten du
gogor».

GORKA
EZEIZABARRENA
TOLOSA

«Lehen aldia da
irtetzen naizela,
eta eguraldia bi-
kaina suertatu
da. Giroa ere oso

ona dugu, barre asko egin
dugu ibilbidean zehar».

ARATZ ELKORO
BELAUNTZA

«Oso ondo hasi
gara, erritmo ona
ezarriz. Lekunbe-
rrin ederki geun-
den, motibatuta.

Nekea nabaritu dugu ibilal-
dian aurrera egin ahala, bai-
na uste baino gutxiago izan
da».

PILARTXO MAIZA
IBARRA

«Martxan parte
hartzen dudan le-
henengo urte da
eta oraingoz oso
ondo noa; hala

ere, orain beroa egiten hasi
du. Gainera, hainbeste ordu
eta gero, nekea nabaritzen
hasten da».

MARI KARMEN
ORDIZIA

« I b i l a l d i r a ko
prestatzen aritu
naiz. Goizeko
5:15ean abiatu
naiz Tolosatik eta

ondo noa momentuz. Hala
ere, hanketan nekea eta be-
roa nabaritzen hasia naiz».

JUANITO SEIN
OIARTZUN

«Mendian ibil-
tzen orain dela
zortzi urte hasi
nintzen; lehen,
txirrinduan ibil-

tzen nintzen. Asko gustatzen
zait ibilaldia; behin baino
gehiagotan hartu dut parte».

MMaarreeaa  ggoorraa,,  mmaarreeaa  bbeehheerraa
Gurutze Gorriak gertutik jarraitu zituen atzo parte-hartzaileak;

bi lagun eraman zituzten erietxera, baina larri batere ez

I. ETXEBESTE

Ibilaldi handiek arrisku hori
dute: arrazoi bat edo bestea
tarteko, zorabioak, azukrea

jaistea, edo parte onekoa ez
den beste zer edo zer gerta
daitekeela. Gurutze Gorrikoak
adi-adi izan ziren atzo goizean
goizetik XIV Orduko Ibilaldian
parte hartu zutenei so. Egural-
diak ere lagundu egin zuen, eta
lokatzik ez egoteak mesede
handia egin zien parte-hartzai-
leei. Horixe azaldu zioten HI-
TZAri sendagileek eta lagun-
tzaileek. Hala ere, erorikoak
beti izaten dira. Atzo ere bai.

Merkutik, Ulitik Gorritira bi-
dean, Asuncion klinikara era-
man behar izan zuten emaku-
me bat erorikoa izan ostean.
Hatz txikia hautsi zuelako ber-
tan behera utzi behar izan zuen
ibialdia. Erietxera eraman be-
har izan zuten baita ere San Mi-
guelen arnasa hartzeko arazo-
ekin zegoen gazte bat. «Arris-
kutsua izan zitekeelako
eraman behar izan dugu, baina
larritasunik gabekoa izan da».

San Miguelen bertan artatu
behar izan zituzten Gurutze
Gorrikoek lagun gehien. Lun-
balgiarekin bat, tentsioa bat-
batean jaitsi eta lurrera erori
zen beste bat, azukrea jaitsi eta
beste horrenbeste gertatu zi-
tzaiona...Orotara,hamar bat la-

gun. Babak, kailuak, urradurak
eta antzekoak zituztenak ge-
hiago izan ziren, baina, eta ho-
riek ere behar izan zuten Guru-
tze Gorrikoen laguntza. Hala

ere, gustura ziren antolatzaile-
ak «ohikoak baino arazo gu-
txiago» izan zirelako atzokoan.

Mendizaleek gehien estima-
tu zutena ibilaldi amaierakoa

izan zen, hala ere. Berazubin
masajeak ematen aritu ziren,
izan ere, Gurutze Gorrikoak.
Podologia zerbitzua ere izan
zen, oinen onerako.�

Batez ere, hanketako mina arindu behar izan zuten Gurutze Gorriko langileek. OLAIA ESKITXABEL

Garikoitz Ezkergain amezketarrari omenaldia egin zioten atzo lagunek Berazubin. IRATXE ETXEBESTE

Garikoitz Ezkergaini omen
egin diote ibilaldi bukaeran 
Ibilaldia prestatzen ari zela, Txindokin zendu zen amezketarra 

GARAZI AZKUE

Txindoki inguruan erorita zen-
du zen Garikoitz Ezkergain
amezketarra joan den hilaren
24ean. XIV Orduko Ibilaldian
parte hartzekoa zen, eta horre-
tarako ari zen prestatzen men-
dizale gaztea istripua izan zue-
nean. Haren lagunek eta lehen-
gusuek omenaldia egin nahi
izan zioten atzo, ibilaldiaren
bukaeran, Berazubin.

Beste lagun batekin atera
behar zuen Ezkergainek ibilal-
dian, eta hark egin zuen buelta
bien partez. Laguna iritsi be-
zain pronto,amezketarraren in-
gurukoek eta lehengusuek lo-
re sorta bat eskaini zioten Ez-
kergainekin ateratzekoa zen
mendizaleari, eta harekin bate-
ra egin zituzten Berazubiko sa-
rrerako metroak.

Bertan jarritako mahaian
zeuden Garikoitz Ezkergainen
argazki handi bat, ibilaldi bu-
kaeran Aralarko Adiskideak
eman ohi duen diploma —bere
izenean—, eta larrosa bat. Ho-
riek guztiak hartu zituen lagu-
nak, hunkituta, Aralarko Adis-
kideak elkarteko lehendakari
Imanol Oramazabalen eskutik.
Bertan zeuden guztien txalo
zaparradak eman zion omenal-
di xumeari bukaera.



JJeennddee  aannddaannaa  eettaa  eegguurraallddii

GARAZI AZKUE

Goiz guztian zehar Asteasura
sartu-irtenean zebiltzan auto-
ak, izugarrizko auto ilarak egin
ziren Zizurkileraino, jende as-
kok erabaki baitzuen, atzoko
egunean, Gipuzkoako II. Zaldi
Egunera hurbiltzea. Horietako
asko, eguraldi ona aprobetxatu
nahian, igandepasa egitera
hurbildu ziren, eta beste asko,
zaletasunak deituta egin zuten
zaldi artera.

Egitarau zabala eta eguraldi
apartaren arteko gehiketak,
jendetza izan zuen emaitza.
Txoko guztietan pilatu zen jen-
dea,Asteasuko txoko guztietan
baitzegoen atzo zer ikusi.

Goizeko bederatzietan egin
zitzaien harrera, ikusgai egon-
go ziren animaliei, ordu horre-
tatik aurrera, herrian jarritako
gune guztiak jendez, animaliz
eta ekintzaz jantzi ziren.

Hiru gune herrian

Lehenengo pistan mota guztie-
tako erakustaldiak pilatu ziren
egun guztian. Lehenengo, arra-
za askotariko zaldiak atera zi-
tuzten jendaurrera banan-ba-
nan, eta ikusleek, adi entzun zi-
tuzten esatariaren azalpenak
bakoitzaren inguruan. Fran-
tziako Djigites zaldunak etorri
ziren atzetik. Eta ondoren, zaldi
heziketa mota ezberdinak eza-
gutzeko parada izan zuten Zal-
di Egunera bertaratu zirenek,
western heziketa, bakero hezi-
keta eta baita heziketa klasikoa
ere.

Bigarren gunean, herriko
plazan bertan, postuak, taber-
nak eta salerosketarako gune-
ak izan ziren. Bertan egon ziren
ferratze eta burdinlanen era-

ASTEASU�GIZARTEA

Egun guztian izan zen zer ikusi Asteasun, heziketa saioak eta jokoak gehienbat 

Arraza erakustaldia egin zuten goizean lehenengo gunean, ikusle
ugari bertaratu ziren. G. AZKUE

6 tolosaldeko hitza

Hirugarren pistan zaldi ugari jarri zituzten
jendeak ikusi ahal izateko. G. AZKUE

Ferratze lanak ikusleen aurrean burutu zituzten bigarren gunean,
plazan bertan. G. AZKUE

Sevilla bailitzan ibili ziren gurdiak jendeari
paseoak eskainiz. G. AZKUE

Bakeroen heziketa erakustaldia ere jende
askok jarraitu zuen aho zabalik. G. AZKUE

TTEELLEEFFOONNOOAAKK�

LARRIALDIAK

�112
Alegia-Altzo-Amezketa-
Abaltzisketa-Albiztur. Osasun
zentroa: 943 65 32 12
Anoeta-Alkiza-Hernialde.
Medikua: 65 23 39
Asteasu. Medikua: 69 24 23
Baliarrain. Medikua: 88 90 03
(asteazkenak)
Berastegi-Elduain. Medikua:
68 33 61
Bidegoian. Medikua: 68 11 34
Ibarraldea. Osasun etxea: 67
24 11
Ikaztegieta. Medikua: 65 33 29
Irura. Osasun zentroa: 69 07 20
Lizartza. Medikua: 68 20 77
Orendain. Medikua: 65 55 95
Orexa. Medikua: 68 22 28
Tolosa. 
�Anbulatorioa, larrialdiak:
46 11 11
�San Esteban: 00 68 00
�Gernikako arbola: 00 69 00
�Amarozko dispensarioa: 
67 26 37
�Asunzion klinika 67 57 99 -
67 53 90 (larrialdiak)
�Udaltzaingoa: 67 58 58
�Tolargi: 65 00 16
�Ur kontsortzioa: 902 30 22 22
�Iurramendi egoitza: 67 03 25
�DYA: 943 67 25 36
�Gurutze gorria: 943 67 48 88
- 943 - 65 14 25
�Ertzaintza: 943 53 88 20
�Tolosa gasa: 67 53 20
Villabona-Aiztondo.
Anbulatorioa: 00 69 70
Zizurkil. Aiztondo zerbitzuen
mankomunitatea: 69 39 30

GARRAIOAK
�Renfe Tolosa: 65 28 89
�Donostiako autobusa: 36 17 40
�Tolosaldea bus: 65 06 21
�Taxia: 67 04 20

GUARDIAKO FARMAZIA
Gaur. Morant, R. Zabalarreta, 1.
(Tolosa). Telf.: 943 67 38 49.

TOLOSALDEKO HITZA
Publizitatea. 661 67 88 18.
tolosaldean_publi@tolosaldeko
hitza.info
Tolosa. 687 41 00 82 - 
687 41 00 33.
tolosa@tolosaldekohitza.info
Villabona-Aizt. 687 41 00 22.
villabona_aiztondo@tolosaldeko
hitza.info
Anoetaldea. 687 41 01 18.
anoetaldea@tolosaldekohitza.info
Ibarraldea. 687 41 00 32.
ibarraldea@tolosaldekohitza.info
Alegialdea. 687 41 00 34.
alegialdea@tolosaldekohitza.info

GALDUTAKOAK
Txakurra. Ehiza txakurra galdu
da Urkizun. Norbaitek ikusi badu
deitu: 943 01 65 78.

iragarki laburrak�

kustaldia egiten, eta, bertan
saltzen zituzten moxal eta bufa-
lo pintxoak ere. Pintxo saltzai-
leek ziotenez jendeak eskatu
zituen pintxo hauek, «proba-
tzeko eskatzen ditu jendeak,
orokorrean gainera, jendeari
gustatzen zaio». Moxalaren ha-
ragia Asteasukoa bertakoa
zen, eta bufalo haragia, berriz,
Urnietatik ekarri zuten. Jende-
ak, beraz, ez zien zapore arro-
tzei muzin egin.

Eta hirugarren gunean, joko
eta jolasak antolatu zituzten.
Batetik, haurrak paseatzeko
zaldiak eta poniak jarri zituz-
ten jendearen eskura. Eta bes-
tetik, slalom jolasak, gurpilen
jolasak edota barrika jolasak
izan ziren ikusgai.

Asteasun zehar buelta bat
emateko gurdiak jarri zituzten
atzo, Sevilla bailitzan, dotore
zebiltzan asko gurdi gainean
paseoan.

Baina zaldiez gain, haien le-
hengusu astoek ere izan zuten
protagonismoa atzokoan.Aste-
asun zeuden, Gipuzkoako asto-
zaleen elkarteko kideak, eta
baita beraiekin etorri ziren ha-
mar bat asto ere.

Bertara bildu ziren saltzaile-
etako batek, iaz baino jende
gutxiago bildu zela aipatu
zuen, «iaz zertxobait gehiago
bildu zen. Tolosan XIV orduak
izateak jendea beste lekuetara
zabaldu du».

Aurtengo Gipuzkoako II. Zal-
di Egunak egin ditu bereak,
baina arduradunen esanetan,
hurrengo urtean ere antolatu-
ko dute zaldiaren inguruko fes-
ta Asteasun. Eta ziurrenik, be-
rrikuntza eta ekintza gehiago-
rekin etorriko da hurrengo
urtean Gipuzkoako III. Zaldi
Eguna Asteasura.

BIANDITZ IRAOLA

Geroz eta gehiago dira
zaldietara zaletzen ari
direnak, baina orain-

dik egin beharreko bidea lu-
zea da. Hala uste du behintzat
Juanjo Irazusta Ekiko ardura-
dunak.Eki zaldiak perratzeko
materialaz gain, animalien
zainketarako hainbat pro-
duktu ere baditu, elikadura
behar bezalakoa izan deza-
ten.

Irazustaren esanetan zal-
diaren munduan gainditu be-
harreko lehen aurreritzia di-
ruarena da: «Zaldi bat izateko
aberatsa izan behar duzula
uste du jende askok, baina
hori ez da horrela. Larrea iza-
nez gero nahikoa dira 60 euro
hilabete eta zaldiko».

Gastu nagusiak bi ditu,
pentsua eta perratzea. Bi
hauez gain noizean behin al-
baitariari deitu behar zaiola
gehitu behar da, baina oroko-
rrean zaldia animalia inde-
pendentea eta lan gutxi ema-
ten duena dela dio Irazustak.

Dena dela zaldiak oso ani-
malia sentiberak izan ohi
dira, eta zaldiren bat erosten
duenak jakin beharreko gau-
za dela azpimarratzen du:

«zaldia uneoro hizketan ari
da, gauzak esaten, eta bere
hizkuntza jakin behar da. Le-
hen ‘domatu’ esaten zen,
orain hezi. Lehen kolpez egi-
ten zena orain gozo-gozo egi-
ten da, eta emaitzak lehen
baino hobeak dira, zaldi ba-
tek ematen diozuna itzultzen
baitizu».

Materialari dagokionez ere
ez da asko behar zaldian ibil-
tzeko. Zaldunarentzat nahi-
koa dira bota batzuk, edo po-
lainak eta kaskoa. Zaldiaren-
tzat eserlekua estriboekin,
eta burukoa ahokoa eta soke-

Zaldiek geroz eta zale gehiago badute ere, oraindik gutxi
dira aisiarako zein kirolerako erabiltzen dituztenak

Ez da material asko behar zaldian ibiltzeko: bota batzuk edo polainak eta kaskoa besterik ez. GARAZI AZKUE

kin. Zaldi gainean ibiltzen
ikasten sekula ez dela ikas-
ten dio Juanjo Irazustak:«Zal-
di bakoitza ezberdina da, eta
harremana lantzen ez da se-
kula bukatzen».

Dena dela, zaldian ibiltzeko
teknika ikasteko hamarretik
hogei ordura bitarteko ikas-
taro batean egin daiteke. Ho-
rretarako, gainera ez da asko
behar izaten, zaldiari izaten
zaion beldurra gainditzen ere
erraz ikas baitaiteke.

Baina aisialdirako zein las-
terketarako zaldietan ibiltzen
direnak gutxi dira Euskal He-
rrian. Beste herrialde asko-
tan zaletasun handia dago,
eta horretaz gainera barne
produktu gordinaren zati
handi bat zaldiekin lotutako
ekintzek ematen dute. Esate-
rako, Italian Calcioak 3.000
milioi euro mugitzen baditu,
zaldiek 2.800 milioi euro zu-
zeneko aktibitateetan.

Euskal Herrian oso atzera-
tuta gaudela erizten dio, or-
dea Ekiko arduradunak. Zale-
tasun ezak eta beste hainbat
faktorek eraginda sektorea
behar bezala erregulatzeko
asko falta dela uste du, eta
horretarako eman beharreko
pausoak handiak direla.

Edorta Agirre Mauleon
aske utzi dute

TOLOSA�PRESOAK

Zigorra oso-osorik bete du, nahiz eta 
osasun arazo larri eta kronikoak izan

B. IRAOLA

Edorta Agirre Mauleon pre-
so tolosarra aske utzi zuten
atzo goizean, espetxeetan
hamasei urte eta lau hilabe-
te igaro ondoren. Lagun eta
senitarteko ugari —50 in-
guru— elkartu ziren espe-
txearen kanpoaldean pre-
soa atera zenean, 8:40ak al-
dera, harrera egiteko.
Iluntzean ekitaldi txiki bat
egin zitzaion Trianguloan,
baina ongietorri ofiziala
aste honetan bertan egingo
diote.

Osasun arazo handiak zi-
tuelako ekarri zuten presoa
Euskal Herriko espetxe ba-
tera, Langraitzera, eta arazo
horiek medio lehenagotik
behar zuen aske, baina az-
kenean zigorra oso-osorik
bete behar izan du gartze-
latik ateratzeko.

Espainiar espetxeetan
hamalau urte egin zituen,
harik eta bere osasun ego-
erak okerrera egin, eta ger-
turatu egin behar izan zu-
ten arte. Bi urtetik gora da-
ramatza Langraitzen; hepa-
titis C eta tuberkulosi gai-
tzak jota.

16 urte espetxean

Kordobako espetxean zela
hepatitis C gaixotasuna ha-
rrapatu zuen lehenengo,
eta egoera geroz eta larria-
goa zela tuberkulosia ha-
rrapatu zuen gero. Egoera
geroz eta larriagoa izaten
hasi zen, harik eta bere bizi-
tza arriskuan jarri zen arte.

Langraitzera ekarri bazu-
ten, horregatik izan zen,
hain zuzen, hilzorian zegoe-
lako. Orduan jada zigorra-
ren hiru laurdenak beteak
zituen, baina bere egoera
horrelakoa izanda ere ez
zuten aske utzi eta geratzen
zitzaiona betetzera behartu
zuten.

Bere senideek adierazi
dutenez erabat pozik dau-
de azkenean gartzelatik
aterako delako, nahiz eta
azken urte hauetan bizitzea
tokatu zaiena gogorra izan.

Izan ere Edorta Agirre
Mauleonen gurasoek 82
eta 83 urte dituzte, eta Kor-
doban egon den urte guz-
tietan astero-astero joaten
ziren haruntza, horrek su-
posatzen duen neke eta
eragozpenekin.

Tratamendua behar

Duen hepatitis C gaixotasu-
na kronikoa du preso egon-
dako tolosarrak, baina tu-
berkulosia gainditua du da-
goeneko. Espetxean zegoe-
la hiltzeko atarira eraman
zuen bi gaixotasun hauen
konbinazioak, baina kalean
tratatauak izan daitezke.

Tuberkulosia gaindituta
badu ere, hepatitisak oke-
rrera ez egiteko tratamen-
dua egin beharko du. Urte-
betekoa izango da, eta oso
gogorra da.

Baina lehenengo eta
behin kalean egotera ohitu
beharko dela diote familia-
koek denbora honetanko
aldaketak asimilatzeko.

Edorta Agirre Mauleon gurasoekin eta neskalagunarekin. HITZA

MANTENTZEA

Zaldi bat mantentzeko
nahikoa dira 60 euro,
larrea izanez gero,
Ekiko arduradunaren
esanetan

GOZOTASUNA

Zaldiak emandakoa
bueltatzen du,
gozotasunez tratatzen
baduzu, gozotasuna
itzuliko dizu



URTE ASKOAN
Mikel Torkemada (Berrobi).

Zorionak bere seme Ibai eta bere
iloba Mirenen eta Igoneren partetik.

URTE ASKOAN
Nabil (Tolosa). 

Gaur 6 urte. Zorionak,
txapeldun. Aitak eta amak.

URTE ASKOAN
Luisa Jauregi (Gaztelu).

Gaur 90 urte beteko ditu. Zorionak

eta muxu handi bat etxekoen partetik.

Jose Albero lehen XIV Orduko Ibilaldiko parte-hartzailea atzo Lekunberrin izan zen. JOXEMI SAIZAR

KKoonnttuu  bbiittxxii  uuggaarrii
TOLOSALDEA�1925eko ibilaldiko parte-hartzaile bat ikusle moduan izan zen;
bezperan arrautzak eraman zituzten mojetara; Bermudezek fruta eman zuen  

AAGGEENNDDAA�

DEIALDIAK

Anoeta-Tolosa. Ezker
abertzaleak antolatuta,
Guztion artean euskal
presoak Euskal Herrira.
Euskal Herria aitortu-
errespetatu! lelopean,
kontzentrazioa Anoetan
19:30ean eta Trianguloan
20:00etan.
Zizurkil. Ipuin ordua:
Antonino apreta, Gorringo
taldearen eskutik.
18:00etan, Atxulondon.
Ondoren, Teodoro
Hernandorena II. Ipuin
Lehiaketako irabazleen
liburuxkaren aurkezpena.

ERAKUSKETAK

Alegia. Alejandro
Gonzalezen margoak
Jubilatu Elkartean.
Hernialde. Olivia
Sanchezen akuarelak
Ostatuan.
Tolosa. Anjel Cuerdoren
argazki erakusketa Aranburu
Jauregian ekainaren 12a
bitarte. 
Tolosa. Javier Sotoren
margolanak Lanbroan. 
Tolosa. Maribi
Iparragirreren pirograbatuak
Saikin tabernan. 
Tolosa. Manuel Arretxeren
margolanak Sorron dendan.
Tolosa. Juul erakusketa.
Aste osoan, 17:00etik
20:00etara, Haur
Liburutegian.

HITZALDIAK

Bidegoian. Komunikazioa
eta adiskidetasuna.
Bizimodu osasuntsurako
giltzarriak. XXII. Emakume
jardunaldien barruan.

ZINEMA

Tolosa. 50 primeras citas.
19:30ean eta 22:30ean,
Leidorren. 

ZZOORRIIOONN  AAGGUURRRRAAKK�

JOXEMI SAIZAR

Horrelako egun berezi
batean kontu bitxi ugari
sortzen dira. Adibidez,

antolatzaileek, eguraldia ziur-
tatu nahian, larunbatean
arrautzak eraman zituzten
Santa Klara komentuko moje-
tara.

Bere 98 urterekin, Jose Albe-
ro, lehen XIV Orduko Ibilaldian
—1925ean—, eta beste asko-
tan, parte hartutakoak ez zuen
festa galdu nahi izan. Lekunbe-
rrin, San Miguelen eta Berazu-
bin ikus ahal izan genuen.
«Gure garaiko ibilaldiak oso
desberdinak ziren», zion.

Azkenik, Miguel Angel Ber-
mudezek ez zuen parte hartze-
rik izan belaunetik operatu be-
rri dutelako, baina fruta bana-
tzen aritu zen San Miguelen,
70-80. hamarkadan 400 partai-
de inguru izaten zirenean ari-
tzen zen bezalaxe.

Eguraldi ona ziurtatzeko Santa Klarara arrautzak ematen. HITZA Bermudez fruitudendakoak lanean San Miguelen. O.ESKITXABEL

